	Cабақ саны: 7
	Сынып: 6 
	Пәні: Қазақстан тарихы

	Бөлім:
	6.4 Қазақ хандығының XVI –XVII ғасырлардағы дамуы

	Сабақтың тақырыбы:
	Тәуке хан тұсындағы қазақтардың қоғамдық  құқықтық жүйесі.

	       Сабақты оқу барысында:
· Тәуке хан саясатының негізгі бағыттарын анықтайсыңдар;
· XVII ғасыр соңындағы қазақ-жоңғар қатынастарының барысын білесіңдер .

	               Тәуке хан	
                    Қазақ  хандығында мемлекеттіктің барлық негізгі белгілері болды. Хан – мемлекет басы, ал оның жанында тұрақты билер кеңесі жұмыс жасады. Тәуке хан тұсында билер институтының белсенділігі өсіп, олар күнделікті құқық, шаруашылық, әскери және идеологиялық істерді жүргізуде маңызды орынды иемденді. Хан сарайы жанында сенімді адамдардан құралған қарулы топ – төлеңгіттер ұсталды. Төлеңгіттер жекелеген ірі сұлтандар жанында да болды. Төлеңгіттер түрлі міндеттер атқарды, солардың ішіндегі ең маңыздысы, әрине, халықтан алым-салық жинау. Салықтың көлемі "Жеті Жарғы" бойынша былай анықталды: "Сұлтандардан басқа барлық қару асынатындар хан мен ел билеушілеріне жыл сайын мүлкінің 20-дан бір бөлігін салық ретінде төлейді". Аса маңызды жалпыұлттық мәселелер, соның ішінде басқа елдермен қатынас сипаты, әскери іс жылда күзде шақырылатын жалпыхалықтық Құрылтайда талқыға түсті, ал оның шешімін орындау және басшылыққа алу барлық буындағы билеушілерге міндеттелді. Құрылтайдың шешімін тек Құрылтай ғана өзгерте алатын еді.
"Қасым ханның қасқа жолы", "Есім ханның ескі жолы" атты заңдық ережелер, кейін оларды ауыстырған "Жеті Жарғы" қоғамдық қатынастарды реттеп отыруда жетекші міндет атқарды. Хандықтың астанасы және елдің рухани орталығы –Түркістан қаласы болды. 		
Қорыта айтқанда, Тәуке хан кезеңі қазақ қоғамында мемлекеттік басқару жүйесінің біржола қалыптасуымен сипатталады. Тәуке хан қазақ билеушілері арасында өз билігін үш жүзге түгел жая білген хан болды. Сонымен бірге Тәуке ханның өлімінен соң бұл мемлекеттік жүйенің әлсіз жақтары да байқалды. Қуатты мемлекеттік басқару жүйесінің жоқтығы салдарынан қазақ қоғамы тағы да феодалдық бытыраңқылық жолына түсті. Бұл жағдай, біріншіден, жоңғарлық басқыншылыққа жол ашса, екіншіден, қазақ жүздерінің біртіндеп Ресей империясына отарлық тәуелділікке ұшырауына алып келді. 		

"Жеті Жарғы"


	Қазақ қоғамындағы түбегейлі әлеуметтік және саяси өзгерістерден заңдық ережелер жинағы – "Жеті Жарғы" өмірге келді. Ол XVIII ғасырдың бас кезінде Тәуке ханның тапсыруы бойынша сол тұстағы белгілі Төле, Қаз дауысты Қазыбек, Әйтеке және басқа билердің қатысуымен жазылды. Ереже қазақ қоғамында сол уакытқа дейін мәлім болған заңдық ережелердің табиғи жалғасы, сондай-ақ заман талабына бейімделген нұсқасы еді. "Жеті Жарғы" – қазақ қоғамындағы қоғамдық қатынастарды белгілі бір жүйеге түсірген жеті тараудан тұратын ережелер жинағы. Яғни, ол қоғамдық өмірдің мынадай жеті саласындағы даулы мәселелерді заңдық тұрғыдан шешіп отыруды көздеді:
· жер дауы,
· жесір дауы,
· құн дауы,
· ұрпақ тәрбиесі және отбасы қатынасы,
· қылмыс үшін жауапкершілік (ұрлық, барымта, адам қорлау, т.б.),
· ру-тайпа аралық дay және елді жаудан қорғау.
	Қасым хан, Есім хан заманында адам өлтірген айыпкер өте ауыр жазаланды, яғни оның өзі ғана өлім жазасына кесіліп қоймастан, отбасы да ойрандалды. "Жеті Жарғы" енді айыпкерге жеті түрлі жаза белгілейді. Олардың арасында:
· "қара қазан" (айыпкерге өлім жазасы),
· "қара нap" (айыпкерге өлтірілген аса беделді кісіні Түркістанға апарып жерлетіп, құнын төлету),
· "қара мылтық",
· "қара кілем" т. б. жазалар болды.
	Мұндай өзгерістер, белгілі дәрежеде, қоғам өмірінде жеке адам рөлінің арта түскендігін, өмірлік құндылықтарға байланысты көзқарастың өзгеріске ұшырағандығын білдірсе керек. Мәселен, "әйелді ренжіткен адам одан кешірім сұрауға тиіс, сұрамаса, арсыздығы үшін айып салынады",- деп көрсетілген бап та осы мазмұндағы өзгерістер қатарына жатады.
	Меншікті қорғау – ереженің негізгі міндеттерінің бірі.  Жайылым мен егістік – ру, ал мал – отбасы меншігінде. Ереже ақсүйектердің құнын қарашанікінен жеті есе жоғары қойды. "Жеті Жарғы" – ұрлық, қарақшылық, зорлық-зомбылық, сондай-ақ моральдық азғындау сияқты жат қылықтарға байланысты өте қатал шараларды қарастырды. Мәселен, "Әйел зорлау кісі өлтірумен бірдей қылмыс болып есептеледі", т.б.	
«Жеті Жарғыда» қылмыскердің және өлген адамның  тегіне қарай құнның мөлшері де әр түрлі болған. Қатардағы ер кісі өлсе, оның туыстарына 1000 қой, әйел үшін 500 қой төленді, ал төре немесе қожаны өлтіргені үшін  жеті адамның құны алынған. Ұрлық жасалған кезде ұрланған заттың құны иесіне  «үш тоғыз» (27) етіп қайтарылған. Жарғыда мал-мүлкін тәркілеу, елден қуу, жұрт көзінше  масқаралау сияқты жазалар қарастырылған. Жазаның бірінші түрі басқа дінді қабылдағандар үшін қолданылса, ал екінші түрі  күйеуін өлтірген екіқабат әйелдерге қолданылған. Жазаның үшінші түрі ата-ана парызын ақтамағандарға арналған. Қоғамда ерікті ер адамдардың ғана құқығы сақталып, әйел адамдардың  құқықтары мен бостандықтары шектеліп отырған. Әйелдер сотта куә ретінде сөйлей алмаған. Отбасында атаның құқығы үстем болды. Ата-ана өз баласын жазалауға құқылы болды. Мұрагерлік, әдет бойынша, кенже балаға қалып отырған. Ата-анадан жеке тұратын ұлы қайтыс болса,  оның мал-мүлкі әкесіне  берілген. Ал әкесі қайтыс болса, олардың жас балалары туыстарына, ондайлар болмаса, ең сенімді деген басқа адамдардың қамқорлығына берілген. Отбасында шешесі, өз қызы жөнінде, күйеуі өз әйелі жөнінде қылмысты жағдай сезсе, жазалауға толық құқылы болған.		
"Жеті Жарғыда" сондай-ақ шариғат жолдары да қарастырылды. Онда: "Құдайға тіл тигізген кісі (7 адам куәлік берсе) таспен атып өлтіріледі, күпір болған адам мал-мүлкімен айдалады", – деп көрсетілді.  Ережеге "Құл өмірі құнсыз, ол қожайынның билігінде" деген бап енгізілді. Тәуке ханның Ережелер жинағы қазақ коғамында Ресейдің Уақытша Ережесі енгізілгенге дейін, 1867–1868 жылдары, негізгі заңдық ереже міндетін атқарды. 	
XVI–XVII ғасырларда Қазақ мемлекетінде меншік қатынастары болды. Мұны Шыңғыс хан тегінен шыққандардың белгілі бір қалаларды иеленуінен, үлестік жүйенің сақталуынан көреміз. Мәселен, казақ ханы Есім Түркістан қаласын биледі, ал сол кезде Ташкент Тұрсын ханның қолында болды. 		Жалпы, жер иелену мен жерге деген меншік түрлері мынадай болды: икта, сойырғал, вакуф, милк.  Икта – дәстүрлі мағынасында Орталық Азияда Қарахан мемлекеті кезінен белгілі. Арабша "кесінді жер" деген мағынаны береді. Әскери-азаматтық қызметі үшін сыйлық ретінде уақытша жер пайдалану және салық жинау құқын білдіреді. 	
XIV ғасырдың соңына қарай бұл уақытша жер иелену түрі неғұрлым кеңейтілген құқықтар берілген сойырғалмен ауыстырылды. Сойырғал "сыйға тарту" деген мағына білдіреді. Иктадан айырмашылығы – өмір бойына берілді, демек, мұрагерлікке қалдырылды. Салық жинаумен қатар сот-әкімшілік істерін де басқару мүмкіндігіне қол жеткізді.  Вакуфтық жер – салық салынатын мұсылман дінбасы мен мекемелеріне тиесілі жерлер. Милк – жер телімдеріне және халықтан жиналатын салыққа жеке меншік құқы. Райаттар – негізінен, қаладағылар және жер өңдеушілерден тұратын салық төлеуші сословие.  Алым-салықтардың мынадай түрлері өмір сүрді: Хараж – жер өңдеуші егіншілерден алынатын салық.  Баж – саудагерлерден алынатын жол салығы. Жасақ – көшпелі малшылардан алынатын салық. Қамсыздандыру үшін алынатын заттай алым: Зекет – мұсылмандардан сауда мен жылжымайтын мүлік үшін алынатын заттай алым. XVI–XVIII ғасырларда Қазақстан аумағын мекендеген тұрғындар төмендегідей міндеткерліктер атқарды:  Мардикар – суландыру арықтарын қазу, тазарту, көпірлер, жолдар салу, жөндеу жұмыстары, парсыша "мард" – адам, "кар" – іс, жұмыс.  Құналғы – әскер бөлімдерін лайықты қабылдау.  Жамылғы –әкімшілік адамдарын қабылдау (үй-жаймен, құралмен, тамақпен қамтамасыз ету).  Салықтар, алымдар және міндеткерліктер қарапайым халық үшін ауыр салмақ болып саналды. 
Глоссарий:	
Жеті Жарғы - Қазақ қоғамындағы түбегейлі әлеуметтік және саяси өзгерістерден заңдық ережелер жинағы – "Жеті Жарғы" өмірге келді. Ол XVIII ғасырдың бас кезінде Тәуке ханның тапсыруы бойынша сол тұстағы белгілі Төле, Қаз дауысты Қазыбек, Әйтеке және басқа билердің қатысуымен жазылды.	
Икта – дәстүрлі мағынасында Орталық Азияда Қарахан мемлекеті кезінен белгілі. Арабша "кесінді жер" деген мағынаны береді.				
Сойырғал "сыйға тарту" деген мағына білдіреді.			
Вакуфтық жер – салық салынатын мұсылман дінбасы мен мекемелеріне тиесілі жерлер. 									
Милк – жер телімдеріне және халықтан жиналатын салыққа жеке меншік құқы. 
Суреттер tarih.sp  http://massaget.kz/layfstayl/bilim/gumanitarly-ylymdar/513/

1-тапсырма.Қазақ хандарының мемлекетті нығайтудағы рөлін анықтаңыздар.

   Тест тапсырмасы.
1. Тәуке ханның заңдар жинағы:
A) «Жеті жарғы» 
B) Заңдар жинағы
[bookmark: _GoBack]C) далалық заңдары
D) «Жылнамалар жинағы»
E)  хан жарлығы
2. «Жеті жарғы» заңдар жинағын жасауға қатысқан билер:
A) Қазыбек, Әйтеке, Майқы би
B) Төле би, Балқы би 
C) Төле би, Қазыбек би, Әйтеке би
D) Әйтеке би, Балқы би, Бала би
E) Қазыбек би, Әйтеке би, Балқы би
3. «Жеті жарғы» бойынша құрылтай кеңесіне жіберілмей, дауыс беру құқығынан айырылды:
A) қарумен келген адам
B) найза асынған адам
C) қанжар асынған адам
D) қарусыз келген адам
E) қылышсыз келген адам
4. «Жеті жарғы» бойынша хан:
A) барлық ру бірлестігінің басшысы, хандықтың басшысы, бас қолбасшысы
B) сот міндетін атқарушы, салық жинаушы
C) ру арасындағы тартысты шешуші
D) аймақтың басшысы
E) ру бірлестігін басқарушы
5. «Жеті жарғы» бойынша Заң шығару құқы және барлық қазақ қоғамындағы мүшелеріне бұйрық беруге міндетті:
А) билер кеңесі
В) хандар кеңесі
С) хан
D) ауыл басы
Е) ру басы
6. Хандықтың ішкі өмірі мен сыртқы саяси өмірінің аса маңызды 
мәселелерін шешетін адам:
А) хан кеңесшісі
В) уәзірлер
С) билер
D) ханға жақын адамдар
Е) ру басылары
7. Хандық билік тиесілі хан ұрпағы саналатын төре (сұлтан) тұқымы: 
А) Мұқан											
В) Шыңғыс											
С) Білге											
Д) Естеми	
Е) Тобо											
8. Ең жоғары сот билігін иемденген адам:	
А) шонжар			
В) сұлтан	
С) би	
Д) хан											
Е) ұлыс бегі
9. Хан сарайы жанында ұсталған сенімді адамдардан құралған қарулы топ:
А) төлеңгіттер										
В) старшындар										
С) уәзірлер											
Д) бектер											
Е) сұлтандар										
10. Қазақ қоғамындағы түбегейлі әлеуметтік және саяси өзгерістер енген  заңдық ережелер жинағы: 
А) «Басты ереже»									
В) «Екі тілдің таласы»									
С) «Жеті Жарғы»	
Д) «Дала заңы»										
Е) «Көшпелі ғұрпы»									
11. «Жеті Жарғыда» қатардағы ер кісі өлсе, оның туыстарына 1000 қой төленді. Әйел үшін қанша қой төленді?					
А) 200											
В) 300											
С) 400											
Д) 500											
Е) 100											
12. Ұрлық жасалған кезде ұрланған заттың иесіне құны қалай қайтарылған? 
А) екі тоғыз										
В) үш тоғыз 										
С) төрт тоғыз										
Д) бес тоғыз										
Е) алты тоғыз										
13. Дәстүрлі мағынасында Орталық Азияда Қарахан мемлекеті кезінен белгілі, арабша "кесінді жер" деген мағынаны береді, әскери-азаматтық қызметі үшін сыйлық ретінде уақытша жер пайдалану және салық жинау құқын білдіреді. 		
А) вакуф		
В) милк
С) икта											
Д) сойырғал										
Е) хараж											

	Үйге тапсырма:  «Тәуке хан дала Ликургі», «Тәуке хан тұсында қой үстіне боз торғай жұмыртқалаған заман болды ма?» «Тәуке хан басқарған кезең Қазақ хандығының алтын ғасыры болды ма?» тақырыбына 55-75 сөзден тұратын ой-толғау жазу.

